
SKUPŠTINA KANTONA SARAJEVO 

NAROD I PRAVDA 

 

VLADA KANTONA SARAJEVO 

MINISTARSTVO ZA ODGOJ I OBRAZOVANJE 

 

 

PREDMET: ZASTUPNIČKA INICIJATIVA 

 

Na osnovu članova 106. i 214.  Poslovnika Skupštine Kantona Sarajevo (”Službene novine Kantona 

Sarajevo” broj 41/12 - Drugi novi prečišćeni tekst, broj 15/13, 47/13, 47/15, 48/16, 9/20, 14/20, 16/22, 

17/22 – Ispravka i 47/24)  podnosim zastupničku inicijativu Vladi Kantona Sarajevo i Ministarstvu  

za odgoj i obrazovanje Kantona Sarajevo: 

 

Prema informacijama sa web stranice Ministarstva za odgoj i obrazovanja KS produženi boravak je 

uveden u 46 od ukupno 69 javnih osnovnih škola u Kantonu Sarajevo. Kako Program ne zavisi samo 

od interesa roditelja i volje uprava, nego i od prostornih kapaciteta osnovnih škola, sva djeca nisu u 

ravnopravnom položaju.  

Realna prostorna ograničenja osnovnih škola nisu uzeta u obzir u Programu sufinansiranja troškova 

produženog boravka za učenike od prvog do četvrtog razreda u osnovnim školama kao javnim 

ustanovama na području Kantona Sarajevo u školskoj 2026/27.godini. Samim time cilj Programa i 

ciljna grupa unaprijed su limitirani većim infrastrukturnim radovima na školskim objektima koji bi 

morali dograditi prostor za produženi boravak, a čemu prethodi izrada projektne dokumentacije, 

ishodovanje dozvola i saglasnosti potrebnih za dogradnju, što je najčešće višegodišnji proces.  

Zbog svega navedenog podnosim inicijativu da se hitno uputi poziv svim školama koje nisu u 

Programu kako bi se očitovale iz kojih razloga nisu aplicirale, te da se Program dopuni, najdalje do 

kraja prvog polugodišta, i proširi za učenike škola koje nemaju mogućnost brze prenamjene 

postojećeg prostora na način da se osigura mogućnost apliciranja na Program privatnim predškolskim 

ustanovama u ciljnom školskom području koje pružaju usluge produženog boravka.  

Na ovaj način bi se sva djeca dovela u ravnopravan položaj u korištenju prava na subvencioniranje 

troškova produženog boravka u iznosu predviđenom Programom. 

Molim da se hitno pristupi rješavanju navedenog problema kako bi se otklonila diskriminacija i 

sredstva osigurana Budžetom stavila jednako na raspolaganje školarcima ciljne grupe Programa svih 

javnih osnovnih škola u Kantonu Sarajevo.   

 

 

Sarajevo, 09.10.2026. 
 

Mersiha Mehmedagić, zastupnica, s.r. 
 


